
ককা আইতা



এক আছিল ককা-আইতা

আছিল গৰু হাল,

সুখ শন্তিৰ জীৱন লৈ

চলি আছিল ভাল।



দিনৰ ভাগত কাম কাজত

ককাৰ জীৱন যায়,

ৰাতি হ'লত ভাগৰ শৰীৰ

বিছনাত গৈ পায়।



হঠাৎ এদিন ৰাতিপুৱা

ককাই দেখিলে হায়,

গৰু হাল কেনেবাকৈ

গোহালীত দেখোন নাই।



শুই থকা ককা যেতিয়া

টোপনিত লালকাল

সেই সময়ত চোৰে আনিলে

ককাৰ কপালত কাল।



শূন্য হাতে, দুখ মনে

ককানো কি কৰে,

ককা-আইতা হাত ধৰি

অনাই বনাই ফুৰে।

		 এই পৃষ্ঠাটো শেষবাৰৰ কাৰণে ২৬ আগষ্ট ২০২১ তাৰিখে ১৯:৩৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

